
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

yaratilishi taʼkidlangan, natijada iqtidorli yoshlarga oid maʼlumotlarning respublika banki va 

monitoringi shakllanadi. Maxsus oʻquv dasturlari va progressiv pedagogik texnologiyalar ishlab 

chiqish uchun eng yaxshi pedagog va olimlar jalb qilinishi, oʻquv-tarbiya jarayonida ularning 

faol ishtiroki siyosat va iqtisodiyot, madaniyat va sanʼatni oʻrgatish markazlari qabilidagi 

hamda milliy (elita) taʼlim muassasalari tashkil etilishi maqsadga muvofiq[1]. 

Bugungi kunda olib borilayotgan ijodiy intellektual salohiyatni rivojlantirishga oid 

barcha ilmiy-tadqiqot ishlarining sifati talab darajasida emas. Jamiyat va davlat oldidagi 

talablardan kelib chiqib, yoshlarni taʼlim jarayonida intellektual ijodiy salohiyatni rivojlantirish 

ishlarini muvaffaqiyatli olib borish bugungi kunning dolzarb masalalaridan hisoblanadi. Bu esa 

taʼlim-tarbiya jarayoniga psixologik-pedagogik hamda innovatsion texnologiyalarni uygʻun 

ravishda qoʻllashni, xalqaro talablar darajasida mutlaqo yangi tarbiya tizimini yaratishni taqozo 

etadi. 

Har bir oʻquvchiga, uning shaxsiy xususiyatidan kelib chiqib, uning intellektual ijodiy 

salohiyatini rivojlantirish maqsadida taʼlim-tarbiya jarayoniga biror psixologik yoki pedagogik 

qolaversa innovatsion metodlarni qoʻllash murakkab jarayondir. Lekin bu davr talabidir. 

Muayyan takomillashgan pedagogik yoki psixologik metodlarni qoʻllash, uni mantiqiy-nazariy 

jihatdan toʻliq anglab olish va amaliyotga qoʻllashgacha boʻlgan murakkab jarayonga qaraganda 

— jarayonning oʻzini loyihalashtirish eng qulay va samarador metodlardan sanaladi. Yaʼni har 

bir oʻquvchiga individual yondashish maqsadga muvofiq. Agar oʻquvchi barcha vazifalarni 

osonlik bilan bajarsa, unda mantiqiy tafakkur, kuzatuvchanlik, mustahkam xotira, mavjud 

narsalarga qiziquvchanlik, oʻz fikrini tushuntira olish, matematik amallarni bajara olishi, 

dunyoqarashining kengligi — bularning barchasi unda bilish jarayonlarining yuqori darajada 

rivojlanganligi va kattalar tomonidan yеtarli darajada eʼtibor berish kerakligini talab etadi. 

Demak, shu yеrda oʻz oʻzidan bir savol tugʻiladi. Iqtidorli oʻquvchi kim va ular bilan qanday 

ishlanadi? Bu — koʻpchilik oʻqituvchilar oldida muammo boʻlib kelayotgan savollardan biri 

hisoblanadi. Har bir sinfda iqtidorli oʻquvchilar bor. U qanday oʻquvchi va biz uni qanday 

aniqlaymiz yoki shakllantiramiz?  

Iqtidorli oʻquvchi-ziyrak, ijodiy va original fikrlarga ega, diqqat eʼtiborli, xotirasi kuchli, 

yumor, hazilni tushunadigan, biror narsani bilishga nisbatan cheksiz intilish va qiziquvchanlik, 

boy tasavvur(ijodiy, tasviriy, mantiqiy, falsafiy, musiqiy)ga ega, koʻp hollarda oʻz 

tengdoshlaridan mustaqilligi bilan ajralib turadigan, kattalar bilan muloqotga intiladigan, 

mantiqiy fikrlaydigan, koʻp savol berib, bilishga intilayotgan, turli masalalarni tez va oson еcha 

oladigan oʻquvchilardir[2]. 

Hozirgi kunda taʼlim jarayonida interfaol metodlar va axborot texnologiyalarini oʻquv 

jarayonida qoʻllashga boʻlgan qiziqish kundan-kunga ortib bormoqda. Bunday boʻlishining 

sabablaridan biri, shu vaqtgacha anʼanaviy taʼlimda oʻquvchilar faqat tayyor bilimlarni 

egallashga oʻrgatilgan boʻlsa, innovatsion texnologiyalardan foydalanish esa ularni 

egallayotgan bilimlarini oʻzlari qidirib topish, mustaqil oʻrganish va fikrlash, tahlil qilish, hatto 

yakuniy xulosalarni ham oʻzlari keltirib chiqarishga oʻrgatadi. Hozirgi kunda taʼlimda iqtidorli 

oʻquvchi-yoshlarga yеtarli darajada alohida eʼtibor qaratilmoqda. Ularga chuqur bilim berish, 

qobiliyatini rivojlantirish, iqtidorini oʻstirish ishlari tobora rivojlanmoqda. Bolalarning 

qobiliyati, isteʼdodini rivojlantirish uchun ixtisoslashgan maktablar va sinflar tashkil etilgan. 

Iqtidorli oʻquvchilarning aksariyati sanʼatga, sheʼriyatga, musiqaga, sportga qiziqadi. Shuning 

uchun fan va yoʻnalishlar boʻyicha toʻgaraklar faoliyat koʻrsatib kelmoqda. 

Iqtidorli bolalarni qobiliyatiga qarab musiqa maktablari, sport maktablari, sanʼat 

studiyalari, ijodiyot klublari va saroylari, kutubxonalarga jalb etish shu kunning dolzarb 

vazifalaridan boʻlib turibdi. Iqtidorli bolalar va isteʼdodli yoshlarni chet ellarda umumiy va 

kasbiy jihatdan tayyorgarlikdan oʻtkazishga qaratilgan sobit qadam faoliyat amalga oshiriladi. 

Akademik litseylarning oʻquvchilariga, birinchi navbatda iqtidorli, yuksak isteʼdod sohiblariga, 

bilimning tegishli sohalari va fanning aniq yoʻnalishlari boʻyicha tabiiy qobiliyatlarini namoyon 

etish va rivojlantirish, oʻzlaridagi noyob isteʼdodni roʻyobga chiqarish uchun keng imkoniyatlar 

yaratiladi, deyilgan. Maʼlumki, har bir sinfda iqtidorli oʻquvchilar yеtarli darajada mavjud lekin 

ularni pedagoglar oʻz vaqtida aniqlashi lozim. Boshlangʻich taʼlimda oʻyin ijodiy faoliyatning bir 

shaklidir. Bunda oʻquvchi ijtimoiy va moddiy borliqni bilish hamda anglash asosida emotsional 

— hissiy, intellektual-axloqiy rivojlanadi. Oʻyinlar, ularning inson taraqqiyotidagi oʻrni haqida 

psixologiya, etnografiya, madaniyat, pedagogika fanlarida bir qator tadqiqot ishlari olib 

borilgan. Oʻqituvchilar, sinf rahbari ulardan guruhlar tuzib, qoʻshimcha topshiriqlar bersalar, 

ular bilan alohida ishlasalar, darslar davomida ham bunday oʻquvchilarga mavzuni kengroq, 

qoʻshimcha manbalardan foydalangan holda tushuntirsalar, muammoli savollar bersalar 

oʻquvchi uchun ham oʻqituvchi uchun ham maqsadga muvofiq ish boʻladi. Ixtisoslashtirilgan, 

yaʼni iqtidorli oʻquvchilar uchun darslarni yuksak saviyada qiziqarli, ilmiy jihatdan yuqori 

darajada qilib oʻtkazish zarurdir. Oʻqituvchi bu jarayonda shaxs rivojlanishi, shakllanishi, bilim 

olishi va tarbiyalanishiga sharoit yaratadi va shu bilan bir qatorda boshqaruvchilik, 

yoʻnaltiruvchilik funksiyasini bajaradi. Psixologlar shuni taʼkidlaydilarki, agar uzoq vaqt 

iqtidorli oʻquvchining intellektual yoki harakat ehtiyojlari qondirilmasa, bu oʻquvchining his 

tuygʻulariga putur yеtkazishi va nevroz holatlariga olib kelishi mumkin. Bu oʻqituvchidan katta 

masʼuliyat va mahoratni talab etadi. 

Bugungi kunda taʼlimda iqtidorli oʻquvchilar bilan ishlashning bir qator metodlari 

mavjud, bu esa ularning iqtidorlarini oshirish, motivatsiyalarini yuqori tutish va ularga 

muvaffaqiyatga erishtirish maqsadida qoʻllaniladigan metodlardir. Quyidagilar iqtidorli 

oʻquvchilar bilan ishlanadigan asosiy metodlar hisoblanadi: 

“Aqliy hujum”, “Oʻz oʻzini boshqarish”, “Tarmoqlar” metodi, “Sinkveyn”, “Masofaviy 

taʼlim”, “Guruh boʻlib ishlash”, “Bahs-munozara”, “Beshinchisi ortiqcha”, “Individualizatsiya”, 

“Bahs-munozara”, “Ijodiy mashgʻulotlar”, “FSMU”, “Kichik guruhlarda ishlash”, “Yumaloqlangan 

qor”, “Oxirgi soʻzni men aytay” kabi innovatsion texnologiya va metodlar qoʻllanmoqda. 

FSMU metodining umumiy sxemasi quyidagicha. 

F – fikringizni bayon eting;  

S – fikringizni asoslovchi sabab koʻrsating;  

M – koʻrsatgan sababingizni tasdiqlovchi misol keltiring;  

U – fikringizni umumlashtiring.  

Bu metod mashgʻulotda oʻrganilayotgan mavzuning muhokamasi jarayonida unga doir 

masalalar boʻyicha talabalar oʻz fikrlarini bayon qilishlari, shu fikrlarni asoslovchi sabablarni 

koʻrsatishlari, ularni tasdiqlovchi misollarni keltirishlari va umumlashtiruvchi xulosalar 

chiqarishlarini oʻrgatish va mashq qildirish metodidir.  

Individualizatsiya metodi. Bu metodda oʻquvchilarning har biri oʻzining shaxsiy 

iqtidorlariga, talablari va oʻrganish usullariga moslashtirilgan individual dasturlar va vazifalar 

bilan taʼlim olishadi. Bu metod oʻquvchilarning oʻzlarining qobiliyatlarini rivojlantirish va 

ularga oʻz-oʻzini oʻrganish imkonini beradi. 

Oʻz-oʻzini boshqarish metodi. Bu usulda oʻquvchilar oʻzlarining oʻzlarini boshqarishini 

oʻrganish uchun imkon beriladi. Ular oʻzlarining muddatlarini, vazifalarini va maqsadlarini 

oʻzlashtirish orqali oʻzlarini boshqarishni oʻrganishadi. Bu ularga oʻzining oʻzini oʻrganish va 

oʻzini motivatsiyalashga imkon beradi. 

Guruh boʻlib ishlash metodi. Mazkur metodda iqtidorli oʻquvchilar bir-birlari bilan 

koʻnikmalarni almashish va oʻzaro oʻrganish imkoniyatiga ega boʻladi. Ular oʻquv muhitida 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 2 (4) – 2024  

 

295 

guruh ichida ishlash, fikr almashish va oʻzaro ishbirligini oʻrganishlari, yaratuvchanliklarini 

rivojlantirish va ularga alohida yondashuv berishni oʻrgatadi. 

Masofaviy taʼlim metodi. Bu metod asosida iqtidorli oʻquvchilar uchun masofaviy 

oʻquv platformalari, onlayn taʼlim resurslari va interaktiv darslar orqali oʻqish imkoniyati 

yaratiladi. Ular oʻquvchilar uchun onlayn platformalar va resurslardan foydalanish, ularga oʻz-

oʻzlarining oʻzlashtirilgan tempida, oʻz-oʻzini rivojlantirish va qiziqishlariga muvofiq taʼlim olish 

imkoniyatini beradi.  

Ijodiy mashgʻulotlar. Ijodiy mashgʻulotlar iqtidorli oʻquvchilar uchun kreativlik va 

yaratuvchanlikni oshirishda muhim ahamiyatga ega. Bu usulda ularga ijodiy vazifalar, yaratish, 

muammolar yеchish, innovatsiyalar qilish va taʼlim vositalarini oʻzgartirish imkoniyati beriladi. 

Bu metodlar iqtidorli oʻquvchilar bilan ishlashning asosiy usullaridan faqat bir nechasi. 

Ularning taʼlim olishga oʻzaro bogʻliqlik va ularga moslashtirilgan taʼlim-tarbiyaviy tadbirlar 

bilan birgalikda qoʻllanilishi ularga muvaffaqiyatga yoʻl qoʻyishda muhim ahamiyatga 

ega[1,4,5,8.]. 

Iqtidorli bolalarni, shuningdek, diqqatni nimagadir yuqori darajada jamlay olish, unga 

qiziqarli boʻlgan sohada natijaga erishishga qunt bilan intilishi ajratib turadi. Shu bilan birga, 

ularning koʻpchiligiga xos boʻlgan turli-tuman qiziqishlari baʼzan shunga olib keladiki, ular bir 

nechta ishni bir vaqtda boshlashadi, shuningdek, nihoyatda murakkab vazifalarni oʻz 

zimmalariga oladilar. Ularda, shuningdek, aniq sxema va klassifikatsiyalarga qiziqish boʻladi. 

Masalan, ular turli xil jadvallar tuzish, tarixiy faktlar, sanalarni sistemalashtirishni yaxshi 

koʻrishadi. Biroq, umuman olganda, isteʼdodli oʻquvchilarni diagnostikalash mumkin, agar ular 

ulkan fikrlash mustaqilligi bilan ajralib turishsa, nozik yumor tuygʻusi, ishni tashkil qilish va 

tartibga eʼtibor bermaslik ularga xosdir. Ularning asosiy ustunliklaridan biri shundan iboratki, 

ular umumqabul qilingan tushunchalarga jurʼat bilan shubha bildiradilar, ular hamma narsaga 

istehzo bilan qarashadi hamda avtoritetlarni ham hurmat qilishadi. Ularni, odatda, 

atrofdagilarning mavqeyi va qarashlarini idrok qilish hayajonga solmaydi, ular umum qabul 

qilingan nuqtai nazarlarni ajratmaydilar. Shuning uchun ular bolaligida- oʻqituvchilariga, 

ulgʻayganlarida — boshliqlariga koʻplab tashvish keltirishadi. Ammo aynan ular toʻgʻrisida 

mashhur pedagog va psixolog Sh.Amonashvili mehr bilan oʻrinli gap aytgan: “Shumtakalar — 

taraqqiyot dvigatelidir”[6, 8]. 
Demak biz dars jarayonlarida iqtidorli oʻquvchilarni aniqlashimiz va ular bilan toʻgʻri 

ishlay olishimiz uchun turli pedagogik-psixolgik va innovatsion texnologiyalardan samarali 

foydalanishimiz zarur ekanligi tajribalarda aniqlandi. 

